
GOUVÈNÈ CUOMO ANONSE RAYMOUR & FLANIGAN PRAL KREYE YON SANT DISTRIBISYON REJYONAL 
NAN KONTE ROCKLAND 

 

Yon envestisman prive $46 milyon dola pral kreye 300 nouvo djòb ak plis pase $135 milyon dola nan 
salè pewòl pou sipòte kwasans ekonomik lokal la 

 

Jodi a, Gouvènè Andrew M. Cuomo te anonse Raymour & Flanigan, yon magazen mèb an detay yon 
fanmi te kreye nan Syracuse nan ane 1947, pral fè gwo agrandisman nan operasyon li yo nan New York 
avèk kreyasyon yon nouvo sant distribisyon rejyonal nan Konte Rockland, kreyasyon 300 nouvo djòb k 
ap pèmèt vin gen $135 milyon dola nan salè pou anplwaye lokal yo sou pwochen dis (10) ane yo.  
 

“Raymour & Flanigan te yon pati fanmi biznis New York pandan 65 ane, epi nou fyè pou ede yo mete 
fanmi yo ak fanmi pa nou nan kreyasyon 300 djòb yo nan nouvo sant yo a. Agrandisman sa a montre nan 
efò k ap fèt pou amelyore klima biznis lan, konpayi ki te fèt nan New York kapab kounye a rete ak grandi 
nan New York tounèf la.” 
 

Itilizasyon $2,325 milyon dola nan kredi taks Excelsior nan Empire State Development ak yon pake prim 
asistans finansye nan Rockland County IDA, konpayi a espere envesti $46 milyon dola pou achte ak 
modènize yon sant 839.000 pye kare ki la deja nan Vilaj Montibello, Konte Rockland. Avèk modènizasyon 
bilding lan, nouvo sant lan pral sèvi kòm sant depo ak distribisyon rejyonal pou magazen detayan 
konpayi an nan Rejyon New York, ak nan kèk kote nan New Jersey ak Connecticut.  
 

Prezidan ak Direktè Jeneral Raymour, Neil Goldberg, di konsa, “Eta New York ak Rockland IDA te bay 
konsèy enpòtan nou te bezwen pou pran yon desizyon pou chanje lokal pou adapte avèk kwasans nou 
an k ap kontinye. Gwosè ak lokal nouvo sant ki baze nan Rockland pral ban nou mwayen pou ogmante 
efikasite operasyonèl nou pandan n ap satisfè bezwen regilye pou mwayen adisyonèl nou nan zòn 
metwopoliten New York. Eta a ak IDA montre non sèlman yo pran angajman pou biznis nou apati jodi a, 
men tou pou vizyon ak avni nou.” 
 

Prezidan Rockland County IDA, Eric Dranoff, di konsa, “Yon fwa ankò, nou anonse bon jan rezilta efò pou 
devlopman ekonomik Ida k ap travay avèk patnè nou yo nan gouvènman Eta New York. Pwojè sa a 
montre kijan IDA ranfòse mwayen Konte a pou satisfè bezwen biznis yo, epitou nan fè sa, li kreye baz 
ekonomik nou bezwen pou kontinye amelyore kalite lavi a nan Rockland.”  
 



Haitian Creole 

Prezidan, Direktè Jeneral ak Manm Komisyon Empire State Development, Kenneth Adams, di konsa 
“Anba kalite dirijan Gouvènè Cuomo, n ap wè plis konpayi ki devlope isit la deside rete ak agrandi biznis 
yo nan New York, sa ki vle di plis djòb pou Nouyòkè yo. Lè nou travay avèk patnè lokal nou yo nan Konte 
Rockland, Raymour & Flanigan ap gen zouti ak espas kounye a pou kontinye tradisyon ekselans yo kòm 
yon kontribisyon kle pou ekonomi lokal la.” 
 

Direktè Egzekitif Rockland County IDA, Steven Porath, di konsa, “Misyon nou nan IDA se pou asire prim 
nou yo fasilite kwasans biznis nan Konte Rockland. Envestisman Raymour nan Rockland, ak Eta New York, 
reprezante yon gwo diplis nan kominote biznis lokal nou, epi l ap sipòte fòs ekonomi nou an pidevan.” 
 

Pou satisfè demann operasyon li k ap vanse, responsab konpayi an te idantifye bilding ki nan Konte 
Rockland, epi yo te angaje nan diskisyon avèk Rockland County IDA ak Divizyon Biznis Estratejik Empire 
State Development. Nan travay avèk ofisyèl eta a k ofisyèl lokal yo, konpayi an te deside achte ansyen 
sant depo ak distribisyon Dress Barn ki nan 30 Dunnigan Drive nan Vilaj Montibello, Konte Rockland. Yo 
lòt konpayi, Par Pharmaceuticals, ap anfème pou kounye a apeprè 200.000 pye kare nan bilding lan, epi l 
ap kenbe afèmaj la. Se Raymour & Flannigan sèlman k ap itilize rès 693.000 pye kare bilding lan pou sant 
depo ak distribisyon yo avèk espas ki disponib nan bilding lan pou fè agrandisman pidevan. 
 

Egzekitif Konte Rockland, C. Scott Vanderhoef, di konsa, “Anons Raymour fè pou mete lokal la nan Konte 
Rockland se yon gwo nouvèl pandan nou nan moman ekonomik ki trè difisil. Rockland IDA kontinye atire 
bon kalite sosyete nou bezwen pou amelyore baz ekonomik nou.” 
 

Senatè David Carlucci di konsa, “Travay pou pote anpil djòb nan Konte Rockland gen anpil enpòtans, epi 
se youn nan pi gwo priyorite mwen nan Sena Eta a. Lè gouvènman eta a bay bon jan prim ekonomik, epi 
lè li asosye avèk sektè prive a, konpayi tankou Raymour & Flanigan ap vle envesti isit la nan Konte 
Rockland. Mwen bat bravo pou Gouvènè Cuomo ak Empire State Development pou kalite dirijan yo 
montre, ak angajman yo pran pou kreye djòb.” 
 

Manm Asanble Annie Rabbitt di konsa, “Kreyasyon ak konsèvasyon djòb se yon priyorite prensipal 
pandan n ap kontinye ede Nouyòkè yo nan dènye resesyon an. Nouvèl ki endike Raymour Furniture 
Company, Inc. pral envesti plis lajan ak kreye 300 djòb nan Konte Rockland se yon prèv sèten ki montre 
efò nou pou fè envestisman entèlijan ak estratejik bay bon jan rezilta. M ap kontinye travay pou asire 
Nouyòkè yo non sèlman jwenn pi bon posiblite pou travay, men tou pou yo gen karyè ki dirab alontèm 
pou yo kontinye fè konsidere konte Orange ak Rockland kòm lakay yo.” 
 

Sipèvizè Ramapo Town, Christopher St. Lawrence, di konsa, “Nou kontan anpil poutèt Raymour & 
Flanigan chwazi pou mete operasyon li yo nan Vilaj Ramapo. Non sèlman nou atire yon kokennchenn 
dirijan biznis nan kominote nou an, men tou nou gen yon nouvo sosyete vwazen nou patisipe anpil nan 
ede òganizasyon tankou American Cancer Society, American Heart Association ak Susan G. Komen for 
the Cure, ak kèk lòt.”  
 
Pou kounye a, Raymour & Flanigan Furniture gen biwo santral li nan Liverpool, New York. Se frè Bernard 
ak Arnold Goldberg ki te kreye li nan ane 1947 avèk yon ti magazen senp anba lavil Syracuse. Nan ane 

1982, Neil, Steve, ak Michael, dezyèm jenerasyon fanmi Goldberg nan biznis lan, te pran kontwòl kat (4) 
magazen, epi kounye a yo alatèt konpayi an. Jodi a, Raymour & Flanigan se 5yèm pi gwo detayan mèb 
Ozetazini avèk 2.079 anplwaye nan New York ak 95 magazen ak sal ekspozisyon nan New York, New 
Jersey, Pennsylvania, Delaware, Connecticut, Massachusetts ak Rhode Island. 

